
 
 
 
 
 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 

ᐊᐅᔭᒃᑯᑦ ᐱᖦᖤᙱᓴᖅᐸᒃᑐᓂᒃ ᐃᖅᑲᐃᓯᒋᐊᕈᑎ  

ᐱᒋᐊᕐᕕᖓ: ᔫᓂ 24, 2021 

ᐃᓱᓕᕝᕕᖓ: ᔫᓂ 30, 2021 

ᓄᓇᕗᒻᒥᐅᓕᒫᓄᑦ         60 ᑎᑦᑕᑯᓗᐃᑦ 

ᓄᓇᕗᒻᒥᐅᑦ ᐱᕙᒋᔭᖅᐸᓪᓕᐊᓕᖅᑎᓪᓗᒋᑦ ᐃᓚᒥᓂᒃ ᐊᐅᓪᓛᖅᓯᒪᖃᑎᖃᕐᓂᐊᕐᓗᑎᒃ 

ᐊᐅᔭᐅᓂᐊᖅᑐᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒃᑯᑐᐃᓐᓇᓂᒃ ᐃᖅᑲᐃᑎᑦᑎᒋᐊᕈᒪᕗᑦ 

ᐱᖦᖤᙱᓴᑐᐃᓐᓇᕆᐊᓕᖕᓂᒃ ᐅᔾᔨᖅᓱᑦᑎᐊᖁᔨᓪᓗᑎᒃ.  

ᐱᖦᖤᙱᓴᕐᓇᖅ ᐊᑦᑕᕐᓇᖅᖢᓂ ᑭᓯᐊᓂ ᓄᖅᑲᖓᑎᑕᒃᓴᐅᔪᖅ ᓂᕐᔪᑎᓂᑦ ᐃᓄᖕᓂᓪᓗ 

ᐊᐃᑦᑐᕐᓗᐃᔪᓐᓇᖅᖢᓂ. ᐅᓄᖅᑐᑦ ᐆᒪᔪᑦ ᐱᖦᖤᙱᓴᕐᓇᖅᑐᒥᒃ ᐱᑕᖃᓲᑦ, ᐃᓚᒋᔭᐅᓪᓗᑎᑦ 

ᑎᕆᒐᓂᐊᑦ, ᐊᒪᕈᐃᑦ ᐊᒻᒪ ᕿᒻᒦᑦ. ᑖᓐᓇ ᐋᓐᓂᐊᖑᔪᖅ ᐊᐃᑦᑐᓪᓗᐃᓐᓇᖅᑐᖅ ᓯᐊᒻᒪᒃᐸᒃᑐᖅ 

ᐆᒪᔪᒥᒃ ᑮᓯᔪᖃᕌᖓᑦ, ᕿᓱᒃᓯᒃᐸᑦ, ᐊᓗᐱᖅᓯᒃᐸᓪᓗ ᐃᑭᒥᑦ.  ᐊᑦᑕᕐᓇᓛᖑᔪᖅ ᓄᓇᕗᒻᒥ ᐃᓄᐃᑦ 

ᒪᓂᒪᓗᐊᕐᓂᖏᓐᓄᑦ ᐱᖦᖤᙱᓴᖅᐸᒃᑐᓄᑦ ᐃᓄᐃᑦ ᕿᒻᒥᖏᓐᓂᒃ.  

ᐱᖦᖤᙱᓴᕐᓂᖅ ᐃᓅᓕᓴᐅᑎᖃᙱᑦᑐᖅ. ᐃᓄᖕᒥᒃ ᑮᔭᐅᔪᒥᒃ ᑲᒪᒋᔭᐅᑲᐅᑎᒋᔪᖃᙱᑉᐸᑦ 

ᐋᓐᓂᐊᕕᖕᒥ ᑮᔭᐅᓚᐅᕐᓗᓂ, ᐱᕕᒡᔪᐊᓕᕈᓐᓇᖅᐳᖅ. ᑲᐴᑎᒧᑦ ᑲᐱᔭᐅᒍᓂ ᐃᓗᐊᖅᓴᐃᔨᒧᑦ 

ᑮᔭᐅᓵᖅᑎᓪᓗᒍ ᐱᖦᖤᙱᓴᕐᓇᒧᑦ ᓄᖅᑲᖅᑎᑦᑎᔪᓐᓇᖅᐳᖅ ᖃᓄᐃᑦᑐᓐᓂᕐᓗᓂᓗ. 

ᑕᒪᑦᑕ ᓄᖅᑲᖅᑎᑦᑎᖃᑕᐅᔪᓐᓇᖅᐳᒍᑦ ᐱᖦᖤᖏᓴᕐᓇᒥ: 

• ᐊᑦᑕᕐᓇᖅᑕᐃᓕᒪᓗᓯ; ᕿᒻᒥᓂᒃ ᑕᐸᓱᒃᐸᙱᓪᓗᓯ. 

• ᐃᐲᙶᖅᑐᑦ ᖃᒡᓕᑦᑕᐃᓕᓗᒋᑦ. 

• ᓄᑕᖅᑲᑦ ᕿᒻᒦᑦ ᖃᓂᒋᔮᓃᑎᓪᓗᒋᑦ ᑲᒪᒋᑦᑎᐊᖅᐸᒡᓗᒋᑦ. 

• ᑎᒍᐊᑦ ᑲᐱᔭᐅᑎᑉᐸᒡᓗᒍ ᓈᒻᒪᒃᓯᔭᕌᖓᑦ. 

• ᑎᒍᐊᖅᓯ ᐃᐱᖅᓯᒪᑎᑉᐸᒡᓗᒋᑦ ᐊᒃᖢᓇᐅᔭᕐᒧᑦ ᐊᖅᓵᖅᑑᔭᒧᓪᓘᓃᑦ ᓯᓚᒦᓐᓂᖏᓐᓂᒃ. 

• ᐋᓐᓂᐊᕕᖕᒧᑦ ᐃᕐᖐᓐᓇᖅ ᐅᖃᓗᒃᐸᒡᓗᓯ ᑮᔭᐅᓐᓂᕈᕕᑦ ᕿᓱᒃᑕᐅᓐᓂᕈᕕᓪᓘᓐᓃᑦ 

ᓂᕐᔪᑎᒧᑦ. 

ᐃᓱᒫᓘᑎᖃᕈᔅᓯ ᓂᕐᔪᑎᒥᒃ ᐃᖅᓯᓇᖅᑐᒥᒃ ᐱᖦᖤᙱᓴᕋᓱᒋᓐᓈᓗᓯ, ᐆᒪᔪᕐᓂᐊᖅᑎᔅᓯᓐᓄ 

ᐅᖃᖅᐸᒡᓗᓯ. ᕿᒻᒥᕆᔭᐃᑦ ᑮᔭᐅᒃᐸᑦ ᓂᕐᔪᑎᒧᑦ, ᐅᖄᓚᕝᕕᒋᓗᒍ ᐊᕙᑎᑦᑎᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐅᕝᕙᓘᓐᓃᑦ ᒪᓕᒐᕋᓛᓕᕆᔨᐅᔪᖅ ᖃᓄᖅ ᐱᔭᕆᐊᖃᕐᒪᖔᖅᐱᑦ 

ᑐᑭᓯᕝᕕᒋᓇᓱᒡᓗᒍ.  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 

ᐊᕕᒃᑐᖅᓯᒪᔪᓂ ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨ ᑎᑎᕋᕐᕕᖓᑕ ᓇᓴᐅᑎᖓ ᐊᑕᓂ 

ᖃᐅᔨᒋᐊᕐᓗᒍ: 

• ᑭᕙᓪᓕᕐᒥ: 1-867-645-8071. 

• ᕿᑎᕐᒥᐅᓂ: 1-867-983-4236. 

• ᕿᑭᖅᑖᓗᒥ: 1-867-975-4817 ᐅᕝᕙᓘᓐᓃᑦ 1-867-975-4815. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

mailto:dsommerville1@gov.nu.ca

